Cofnodion Cyfarfod Blynyddol Cyngor Cymuned Llanedi a gynhaliwyd Nos Fercher, y 4ydd o Fai 2011, yn Neuadd y Pentref, Tycroes

Yn bresennol:  Y Cynghorydd G.B.Thomas (Y Cadeirydd sy’n ymddeol).

  
  Y Cynghorwyr Mrs. J.L. Downes, D.T. Enoch, D.M. Evans, 
                          R.B. Evans. W.A. Evans, Mrs. H.M. Funnell, J.L. Griffiths, 
                          Mrs. R.W.M. Higgins, J.T. Jones, R.M. Lewis, S.J. Lloyd-Janes, 
                          R.C. Roberts, Mrs. B. Thomas. 


 Mr. O.J. Jones (Clerc).

                         Mr. D.R. Davies (Tirfesurydd)

                         Mr. E.H. Jones (Tirfesurydd wedi ymddeol).
 Y Parchedig a Mrs. W.G.M. Roberts (Gweinidog Gwâdd a’i Wraig)

 Mrs. D.M. Evans (Cymar y Cadeirydd Newydd).

 Mrs. R.C.Roberts (Cymar yr Is-gadeirydd Newydd).

Ymddiheuriadau:  Y Cynghorwyr D.M. Davies,  S.W.Higgins.

1.     Anerchiad y Cadeirydd  Ymddeoledig 
Estynnodd y Cynghorydd G.B.Thomas, y Cadeirydd oedd yn ymddeol, groeso cynnes i’r holl Aelodau a’r Swyddogion, i’r Gweinidog Gwâdd a’i Wraig ac i’r Gwesteion gwâdd oedd yn bresennol i Gyfarfod Blynyddol Cyngor Cymuned Llanedi, cyfarfod  oedd yn cynnwys Sefydlu’r Cadeirydd Newydd. 

Yna edrychodd y Cadeirydd oedd yn ymddeol yn ôl yn fyr ar ei gyfnod yn y swydd, gan ddweud y bu’n fraint ac yn bleser iddo fod yn Gadeirydd ar Gyngor Cymuned Llanedi ac i’w gynrychioli mewn digwyddiadau amrywiol ac ar sawl achlysur.  Esboniodd Y Cynghorydd Thomas ei fod wedi ceisio cadeirio Cyfarfodydd  y Cyngor yn y fath fodd fel bo pob Aelod wedi cael y cyfle i leisio’i farn a chredai i’r nod hwn gael ei wireddu.  Dywedodd i’r Cyngor barhau i gymryd camau er gwella Cymuned gyfan Llanedi a nodwyd sawl esiampl.  Cafodd y Cynghorydd Thomas bleser arbennig o gyflwyno  Gwobr  Llwyddiant Ieuenctid Terry Price i ŵr ifanc haeddiannol o’r Hendy, y cyflwyniad cyntaf o’r Wobr. 

Daeth y Cadeirydd  ymddeoledig  i ben drwy ddiolch i’r holl Aelodau am eu cefnogaeth yn ystod ei dymor fel Cadeirydd a hefyd drwy gyfleu ei ddiolchiadau arbennig i’r Is-gadeirydd, Y Cynghorydd D.M.Evans, i’r Clerc, Mr. O.J.Jones, ac i’r Tirfesurydd , Mr.E.H.Jones, am eu cefnogaeth, cymorth ac arweiniad. 

NODWYD.

2.     Diolch i’r Cadeirydd  Ymddeoledig
Yn dilyn cynnig gan y Cynghorydd  Mrs. J. L. Downes, wedi’i eilio gan y Cynghorydd Mrs

H.M.Funnell, a’r ddau ohonynt yn talu teyrnged i rinweddau’r Cynghorydd G.B.Thomas fel Cadeirydd -

PENDERFYNWYD YN UNFRYDOL estyn diolchiadau'r Cyngor i’r Cadeirydd oedd yn  ymddeol am y modd y gwnaeth ymgymryd â’i ddyletswyddau dros y flwyddyn flaenorol.

3.     Ethol y Cadeirydd Newydd

Gofynnodd y Cadeirydd oedd yn ymddeol am enwebiadau ar gyfer swydd y Cadeirydd ar gyfer y flwyddyn 2011-2012.

Yn dilyn cynnig gan y Cynghorydd D.T.Enoch, a eiliwyd gan y Cynghorydd J.L.Griffiths, a’r ddau ohonynt yn mynegi eu hyder yn addasrwydd eu henwebai ar gyfer y swydd - 

PENDERFYNWYD YN UNFRYDOL ethol y Cynghorydd D.M.Evans yn Gadeirydd Cyngor Cymuned Llanedi ar gyfer y flwyddyn 2011-2012.

Yna, estynnodd y Clerc wahoddiad i’r Cynghorydd Evans ddarllen a llofnodi’r Datganiad Derbyn Swydd ac, wedi gwneud hynny, arwisgwyd y Cadeirydd Newydd gyda Chadwyn a Bathodyn ei Swydd gan y Cyn-gadeirydd.  Arwisgwyd cymar y Cadeirydd Newydd, Mrs. D.M.Evans, hefyd gyda Bathodyn ei Swydd gan y Cynghorydd Thomas. 

Estynnodd y Cyn-gadeirydd ei longyfarchiadau a’i ddymuniadau gorau i’r Cynghorydd a Mrs.D.M.Evans cyn gorffen ei ran yn y cyfarfod gan ildio’r gadeiryddiaeth  a gwahodd y Cynghorydd Evans i gymryd ei le.

Yn dilyn hyn, cyflwynodd Y Cynghorydd Evans fedal i’r Cynghorydd Thomas, sef medal Cyn-gadeirydd.

NODWYD.

4.     Anerchiad y Cadeirydd Newydd

Yn ei dro, diolchodd y Cadeirydd Newydd i’r Aelodau am y fraint a roddwyd iddo.  Edrychai  ymlaen gyda brwdfrydedd at y dasg o’i flaen yn y flwyddyn nesaf  ac ychwanegodd ei deyrnged ei hun i’w ragflaenydd am ei wasanaeth i’r gymuned.

NODWYD.

5.     Ethol Is-gadeirydd Newydd
Gofynnodd y Cadeirydd Newydd am enwebiadau ar gyfer swydd yr Is-gadeirydd ar gyfer y flwyddyn 2011-2012.

Yn dilyn cynnig gan y Cynghorydd Mrs B.Thomas, a eiliwyd gan y Cynghorydd Mrs. R.W. Higgins, pryd y cyfeiriwyd at y  rhinweddau oedd yn ei wneud yn berson addas ar gyfer y swydd , -

PENDERFYNWYD YN UNFRYDOL ethol y Cynghorydd R.C.Roberts yn Is-gadeirydd Cyngor Cymuned Llanedi ar gyfer y flwyddyn 2011-2012.

Estynnodd y Cadeirydd Newydd ei longyfarchiadau i’r Cynghorydd R.C.Roberts a’i Gymar Mrs. R.C.Roberts, a’u harwisgo gyda’r Bathodynnau swydd priodol.

NODWYD.

6.     Y Fendith

Ar  wahoddiad y Cadeirydd Newydd, darllenodd y Parchedig W.G.M. Roberts ddarn priodol o’r Beibl a’i ddilyn gan fendith ar waith y Cyngor ar gyfer y flwyddyn ganlynol.  I orffen, ymunodd pawb mewn gweddi addas.

Diolchodd y Cynghorydd  D.M.Evans i’r Parchedig Roberts am ei gyfraniad ysbrydoledig i’r cyfarfod.

NODWYD.

7.     Gohirio’r Cyfarfod

Yna, cyhoeddodd y Cadeirydd Newydd y byddai Cyfarfod Blynyddol Cyngor Cymuned Llanedi yn cael ei ohirio tan nos Fercher y 18fed o Fai 2011 yn Neuadd y Pentref, Tycroes, i ddechrau am 6 p.m..

NODWYD.

Llofnodwyd ..........................................                       Dyddiad ...................................

1

